
Yang bermaksud:
“Wahai orang-orang yang beriman, bertagwalah kepada Allah, dan
hendaklah setiap orang memperhatikan apa yang telah diperbuatnya
untuk hari esok (akhirat) dan bertagwalah kepada Allah. Sungguh Allah
Maha Teliti terhadap apa yang kamu kerjakan.”
[Q:S. al-Hasyr: 18]
Yang dikasihi Pengerusi Maqjlis,
Yang Berhormat Timbalan Presiden PAS,
Yang Berbahagia Timbalan Ketua DMPM berserta saf kepimpinannya,
Yang Berbahagia Ketua DMPN atau wakilnya, Ketua-ketua DMPK atau
wakilnya berserta para perwakilan yang dirahmati Allah sekalian,
Yang Berusaha Penyelaras Muktamar berserta seluruh Panitiaq,
Yang diraikan seluruh dif-dif jemputan,
Yang dialu-alukan para pemerhati, media, Tuan Puan, hadirin hadirat dan

anak-anak sekalian.



MUQADDIMAH

Alhamdulillah dengan izin-Nya jua, kita dapat berkumpul di bumi
bertuah Kedah Darul Aman, sesuai dengan tema Muktamar kita, “Penyatuan
Ummah, Menuju Kemenangan”. Insya-Allah, moga Kedah terus mengekalkan
momentum kemenangan dan kejayaannya dalam segala lapangan yang
diusahakannya.

Saya bagi pihak Dewan Muslimat PAS mengucapkan jutaan terima kasih
kepada tuan rumah, Kerajaan Negeri Kedah, yang diterajui oleh Menteri Besar
Kedah, YAB Dato’ Seri Haji Muhammad Sanusi Md Nor. Insya-Allah, Muktamar
kita di sini sebagai sokongan padu terhadap kepimpinan YAB MB dan moga

diberikan kejayaan serta kemenangan dalam PRU ke-15 nanti, insya-Allah, Amin.
KEMENANGAN BUAH PERPADUAN, KEKALAHAN BENCANA PERPECAHAN

Tema “Penyatuan Ummah, Menuju Kemenangan” adalah menegaskan
dukungan padu kepada keputusan tertinggi parti dalam mengagendakan
perpaduan ummah. Agenda perpaduan ummah adalah agenda Islam. la bukan
milik sesebuah parti atau agenda suka-suka. la adalah suruhan Yang Maha

Pencipta Ummah. Firman Allah j&;as2.:

Yang bermaksud:

‘Berpegang teguhlah kamu semuanya pada tali (agama) Allah, dan
janganlah kamu berpecah belah..........
[Q:S. Ali Imran:103]

Kemanisan bersama rakan Muafakat Nasional dan Perikatan Nasional
telah dilalui dalam beberapa siri PRK, PRN dan pelbagai program
kemasyarakatan. Kita meyakini agenda ini adalah katalis kemenangan dalam
PRU ke-15 nanti, insya-Allah.

Kita menyedari banyaknya halangan bagi merealisasikan agenda ini.
Ramai yang tidak memahami kepentingan dan tentu sekali musuh tidak suka
dan tidak meredhai Penyatuan Ummah ini. Sempena kita telah melangkah
melepasi bulan Zulhijjah dan Muharram serta bulan Kemerdekaan Negara,
marilah kita mengambil ibrah dan falsafah Penyatuan Ummah yang tersirat di

dalamnya.

Secara ringkasnya, kita memahami ibadah haji di bulan Zulhijjah, Ma’al
Hijrah di bulan Muharram, dan bulan kemerdekaan negara, mengajar kita

kesediaan berkorban demi membangunkan sesebuah masyarakat yang

Beras segantang sudah disukat,
Lalu disimpan di atas para,
Andai seluruh masyarakat muafakat,

Negara damai, rakyat sejahtera.
PENYATUAN UMMAH, KESERIUSAN KITA

Setelah lebih 60 tahun Malaysia mengecapi kemerdekaan, gelombang
kebangkitan Islam juga telah mewarnai kehidupan bermasyarakat di negara ini.

Bilangan umat Islam hari ini lebih ramai berbanding dahulu.

Kesedaran Islam (wa'yu Islami) juga kelihatan semakin bersemarak
dalam memenuhi kesyumulan Islam dengan pelbagai bentuk aktiviti Islamik

dan semakin terserlah dengan kelebihan media sosial pada hari ini.

Namun, kita berhadapan dengan kemelut politik lalang yang tidak
berkesudahan, penghinaan demi penghinaan yang melampau terhadap Allah
J&Hez. dan Rasulullah sk oleh individu yang mengaku Muslim, penjajahan
ekonomi akibat dominasi golongan kapitalis berkepentingan dan pelbagai lagi

tragedi yang menimpa umat Islam. Mengapakah perkara ini boleh berlaku?



Al-Marhum Syekh Sa‘id Ramadhan al-Buti menyatakan realiti umat Islam hari ini
berpecah-belah dan bermusuh-musuhan. Perpecahan adalah satu bala yang
boleh merosakkan semua amal kebajikan dan menghalang keberkesanannya
membuahkan hasil. Apatah lagi, sekiranya perpecahan tersebut dikeruhkan lagi

dengan pergaduhan sesama sendiri.

Umat Islam hari ini mewarisi kemenangan dan kegagalan masa silam. Oleh
itu, kita ada pilihan untuk dibentangkan kepada ummah, sama ada hendak
mengembalikan kemenangan, atau terus menjadi generasi yang mewarisi

kegagalan setelah era kemenangan.

Justeru, Dewan Muslimat PAS memilih “Penyatuan Ummah, Menuju
Kemenangan” sebagai tema Muktamar pada kali ini. Sebagai satu peringatan
penting kepada seluruh pendukung kebenaran yang bercita-cita untuk
mencapai kemenangan terdekat iaitu menerusi PRU-15, dan juga kemenangan
hakiki di sisi Allah %52 dengan mendapat keredhaan-Nya dalam setiap kerja
buat kita. Insya-Allah berkat Penyatuan Ummah, kita boleh meraih menang
dalam PRU ke-15. Dengan tema ini, Dewan Muslimat PAS ingin menegaskan
berkenaan keseriusan untuk menang dengan usaha-usaha ini untuk membawa

Islam berdaulat ke persada Negara.



Buah salak di dalam kantung,
Kulitnya keras isinya kelat,
Bulat air kerana pembetung,

Bulat manusia kerana muafakat.
DEWAN MUSLIMAT PAS DAN PARADIGMA PENYATUAN UMMAH

Kedudukan Islam sebagai dasar perjuangan PAS yang termaktub dalam
perlembagaannya, menunjukkan PAS tetap konsisten mengajak manusia
bersatu dengan tali Allah ji&%s:.. Perkara ini merupakan agenda utama dan
fokus yang diwajibkan terlebih dahulu kepada seluruh ahli PAS pada setiap
peringkat. Perjuangan PAS ini diasaskan atas prinsip menegakkan Islam, yang
menjadi agenda waijib ahli-ahli PAS sejak dahulu, kini dan selamanya walau

zaman berubah dan rakan politik bertukar.

Penubuhan PAS adalah aplikasi tuntutan wehdah hasil kesedaran para
ulama’ ‘amilin pada saat berhadapan dengan gerakan penjajahan barat ke
dalam dunia Islam. PAS bukan sekadar sebuah parti politik yang berdaftar
mengikut lunas undang-undang negara dengan meletakkan Islam sebagai

dasar dan aqgidah perjuangannya.



Malah, sejak awal penubuhannya, PAS terus melengkapkan ciri-cirinya sebagai
sebuah harakah Islamiah, kerana inilah manhaj dakwah yang diambil daripada
petunjuk al-Quran dan Sunnah Nabawiah bagi menghadapi pelbagai cabaran

gelombang ideologi yang bercambah-cambah saat ini.

Kegagalan memahami perkara dasar inilah sebenarnya yang
menyebabkan kekacauan fikrah dalam kalangan pemimpin dan ahli PAS di kala
kita dilingkungi oleh krisis politik yang tidak berkesudahan. Kita sentiasa
menyatakan kepada seluruh ahli bahawa dasar PAS ialah Islam dan tujuan PAS

adalah untuk mewujudkan sebuah masyarakat dan pemerintahan Islam.

Dewan Muslimat PAS turut mengajak seluruh rakan politik dan NGO di
luar sana bersama berganding bahu membangunkan Negara menerusi
pelbagai formula penyatuan. Walaupun PAS mengalami jatuh bangun dan pahit
manis dalam merealisasikan pelbagai formula penyatuan, PAS terus tidak

berganjak sehingga ke hari ini bagi menyuarakan seruan kesatuan.

Inilah kemuncak perjuangan kita dan sebarang pertimbangan untung
rugi tindakan politik kita adalah dengan mempertimbangkan dasar dan tujuan
ini. Dasar Islam tidak boleh dibayar murah dengan agenda politik yang sempit

dan hanya untuk target meraih kemenangan dunia sahaja.



MUSLIMAT MENDUKUNG PAS DALAM KERAJAAN

PAS pada hari ini dengan izin Allah J&%s2 telah menjadi sebahagian daripada
Kerajaan Persekutuan. Dewan Muslimat PAS menyedari besarnya peranan PAS
yang kini berada dalam kerajaan sama ada di peringkat Persekutuan mahupun
di peringkat Kerajaan Negeri (Kerajaan Penuh di tiga buah Negeri dan Kerajaan
Bersama di lima buah Negeri). Sudah tentu dalam situasi yang tidak stabil
setelah melepasi fasa pandemik, PAS berhadapan dengan cabaran untuk
menormalisasikan dasar perjuangan Islam dalam agenda pemerintahan dan

pentadbiran negara.

Keberadaan Pimpinan Muslimat PAS di dalam Kerajaan Persekutuan atau
Kerajaan Negeri menunjukkan keyakinan kepimpinan terhadap kemampuan
Muslimat PAS untuk turut serta dalam kerajaan. Keadaan tersebut memberi
ruang dan peluang yang terbaik kepada Pimpinan Muslimat PAS untuk
memartabatkan wanita sebagaimana yang diberikan oleh Islam. Banyak perkara
yang berkaitan kewajipan dan hak kaum wanita secara khususnya dapat
disuarakan untuk memastikan semua agenda wanita berada di atas landasan

yang diredhai Allah J&%e2.



Dengan ini juga, Dewan Muslimat PAS bersedia menawarkan lebih ramai
tenaga Muslimat dalam pelbagai sektor pentadbiran Kerajaan dengan
kepakaran sedia ada bagi mengisi agenda kemenangan selepas PRU-15 insya-
Allah. Kecemerlangan Pimpinan-pimpinan Muslimat PAS dalam Kerajaan amat

memberangsangkan dan tidak boleh dinafikan.

Insya-Allah keberadaan Muslimat PAS di tengah-tengah rakan Kerajaan
sebagai satu momentum yang membuktikan wanita Islam mampu mendukung
sama aspirasi Negara tanpa menggadaikan prinsip kepimpinan wanita yang

digariskan oleh Islam.

Inilah jalan yang dapat diharungi untuk Dewan Muslimat PAS tampil
membuktikan sesungguhnya Islam memberikan ruang seluasnya kepada kaum
wanita dalam kepimpinan dan pembangunan Negara sesuai dengan firman

Allah jeasz:

Hormat berdiri pemuda bercapal,
Puteri gelang mengutip hutang,
Muslimat pertiwi berjiwa kental,

Berani berjuang berputih tulang.

PEMERKASAAN PENGURUSAN TARBIAH

Sesungguhnya agenda Tarbiah merupakan ciri terpenting dalam Harakah
Islamiah. Sebagai sebuah Gerakan Islam, PAS menjadikan agenda Tarbiah bagi
mengukuhkan sahsiah ahli-ahlinya. Dewan Muslimat PAS mensasarkan sahsiah
‘AKIFI dihayati terlebih dahulu oleh Naqgibat Teras yang menjadi figura qudwah

kepada ahli terutama kepada golongan Muslimat Muda.

Lajnah Tarbiah dan Perkaderan Dewan Muslimat PAS Malaysia
memperkenalkan Manual Tarbiah bagi memperkasakan pengurusan Tarbiah
dan memberi lonjakan kepada kesatuan gerak kerja Tarbiah Muslimat. Tadbir
urus yang berkesan dalam organisasi Tarbiah dapat membangunkan pangkalan
data ahli usrah Muslimat, seterusnya dapat mengenal pasti kualiti mereka dan
memposisikan mereka sesuai dengan kebolehan masing-masing serta dapat

diberikan penghargaan yang sesuai dengan komitmen.

Diharapkan juga ia dapat mengelakkan berlakunya ketandusan sumber
manusia dan pelbagai anasir yang tidak dikehendaki daripada menyelinap

masuk ke dalam saf jentera Muslimat PAS di mana jua mereka berada.

Sesuai dengan tuntutan akhir zaman khususnya pasca wabak Covid-19 ini,
gerak kerja Tarbiah Muslimat telah diadaptasi dengan teknologi. Dengan ini,
tidak ada alasan kepada para naqgibat dan semua ahli untuk tidak dapat
menormalisasikan kehidupan seharian mereka dengan agenda Tarbiah yang
disediakan oleh Lajnah Tarbiah dan Perkaderan (LTP) Dewan Muslimat PAS.

INSTITUSI KELUARGA AGEN PENYATUAN UMMAH

Islam meletakkan institusi keluarga sebagai madrasah yang melahirkan generasi
yang bertagwa. Bermula daripada pemilihan pasangan yang soleh menjadi
sebuah keluarga atas dasar mawaddah dan rahmah seterusnya lahir sebuah
masyarakat Islam yang subur dengan amalan bersilaturahim dan saling
berkenalan serta bertoleransi merentas bangsa, budaya dan agama. Firman

Allah dsas.:

Yang bermaksud:

“‘Wahai sekalian manusia! Bertagwalah kepada Tuhan kamu yang telah
menjadikan kamu (bermula) dari diri yang satu (Adam) dan yang
menjadikan daripada (Adam) itu pasangannya (isterinya Hawa), dan juga
yang membiakkan dari keduanya zuriat keturunan lelaki dan perempuan
yang ramai. Dan bertaqgwalah kepada Allah yang kamu selalu meminta
dengan menyebut-nyebut nama-Nya, serta peliharalah hubungan
(silaturahim) kaum kerabat; kerana sesungguhnya Allah sentiasa
memerhati (mengawasi) kamu.”

[Q:S. an-Nisa": 1]

Besarnya peranan institusi keluarga dalam proses pembentukan generasi
yang memahami agenda Penyatuan Ummah sejak seawal usia. Kaum wanitalah
yang memainkan peranan utama dalam menjayakan agenda ini menerusi
gerakan penyatuan jiwa-jiwa dalam setiap keluarga masing-masing di atas dasar

ketagwaan.

la memerlukan didikan agama dan kesedaran mendalam terhadap
tanggungjawab sebagai seorang hamba Allah i&%s2 dan menginsafi peranan

masing-masing dalam membangunkan bersama Negara yang sejahtera.

Kita hari ini berdepan dengan pelbagai ujian dalam pembentukan
sebuah keluarga. Kaum wanita tidak boleh dibiarkan bersendirian mengharungi
krisis kehidupan dewasa ini. Kita menyeru semua golongan lelaki khususnya
para suami dan bapa membangunkan keperibadian Qawwam yang memiliki
jati diri sebagai pemimpin keluarga, menjadi tempat pelindung dan
menyediakan sistem sokongan yang kondusif kepada golongan wanita agar

sama-sama membina Keluarga Sejahtera.

Seluruh ahli keluarga perlu menyedari anasir-anasir jahat yang cuba
menggegar tiang seri rumah tangga kerana, apabila institusi keluarga ini berjaya
dilemahkan, maka akan lemahlah Penyatuan Ummah di peringkat Negara dan
akan musnahlah segala usaha membawa Negara ke gerbang kejayaan. Maka,
tenaga kaum lelaki dan wanita perlu digembleng semaksimum yang mungkin
agar institusi keluarga mampu menjadi benteng dari segala anasir yang boleh

menghancurkan umat dari dalam dan luar.

Penyatuan ummah dalam konteks keluarga adalah lebih kukuh kerana ia
bertunjangkan kasih sayang kekeluargaan; keluarga tidak akan saling

menjatuhkan dan didukung sepenuhnya oleh setiap ahli keluarga.

Menerusi Kementerian Pembangunan Wanita, Keluarga dan Masyarakat,
saya percaya agenda Keluarga Malaysia ini menekankan aspek kebajikan dan
pendidikan kesejahteraan setiap golongan wanita dan keluarga yang

sewajarnya.
PENDIDIKAN WANITA SEPANJANG HAYAT

Pendidikan adalah wahana dalam menentukan lahirnya generasi masa depan.
Dalam aspek ini, Dewan Muslimat PAS sedang menyediakan satu Pelan
Pembangunan Pendidikan Wanita dengan mensasarkan pembinaan Kompleks
Pendidikan Saidatina Aisyah. Kompleks ini akan menjadi Pusat Pendidikan,
Penyelidikan dan Aktiviti Kewanitaan setempat yang berkonsepkan

pembelajaran berterusan sepanjang hayat.

Dewan Muslimat PAS juga akan bekerjasama dengan Dewan Pemuda
PAS Pusat (DPPP) dan Dewan Ulama’ PAS Pusat (DUPP) untuk terlibat dalam
pendidikan formal di semua peringkat berfokuskan kepada golongan remaja

perempuan dan golongan wanita dewasa serta warga emas.

Dewan Muslimat PAS sudah memiliki dua modul pendidikan formal iaitu Modul
Taska Asuhan Tunas Insan (TASTI) untuk pendidikan awal kanak-kanak dan
Akademi Pengajian Saidatina Aisyah (APSA) untuk pendidikan formal wanita

dewasa berkonsepkan pembelajaran sepanjang hayat.

Sebidang tanah berkeluasan lima ekar sudah dapat dimiliki hasil
sumbangan pewakaf dermawan yang budiman untuk kita bangunkan
kompleks ini fasa demi fasa. Saya sangat-sangat mengalu-alukan sumbangan
yang berterusan demi mengisi agenda kemenangan yang kita cita-citakan.
Besarnya peranan wanita yang telah mendapat pendidikan agama dan
ketamadunan dalam melahirkan sebuah Keluarga Malaysia yang besar dan

umat yang bersatu padu menegakkan Islam di bumi yang kita cintai ini.

Kita akan menggembleng seluruh tenaga kepakaran yang ada dalam
kalangan Muslimat PAS untuk menjayakan hasrat yang murni ini. Projek ini juga
membuka ruang kepada seluruh masyarakat terlibat sama menikmati sistem
pendidikan kewanitaan yang akan kita bangunkan bagi menyuburkan

pembangunan sahsiah kaum wanita sesuai dengan fitrahnya.

Marilah kita berganding bahu mengorbankan sebahagian daripada harta yang

Allah 1%5e2 berikan untuk persiapan kehidupan kita di alam sana.

‘Sesiapa yang mahukan pahala (balasan) dunia sahaja (maka rugilah ia),
kerana di sisi Allah disediakan pahala (balasan) dunia dan akhirat. Dan

(ingatlah) Allah sentiasa Mendengar, lagi sentiasa Melihat.”

[Q:S. an-Nisa':134]

WANITA DAN KESEDARAN POLITIK MATANG DAN SEJAHTERA

Muslimat PAS memiliki pengalaman yang panjang dalam proses pentarbiahan
dan pendedahan pengurusan organisasi secara berterusan. Hal ini mampu
mematangkan kita dalam berpolitik. Kita mampu berfikir dan bertindak sebagai
sebahagian daripada Kerajaan pada hari ini dengan menawarkan solusi demi
menyelamatkan ummah dari kemelut politik, ekonomi dan sosial. Kita bukan
lagi sebagai pembangkang yang melihat pelbagai kepincangan di sana sini

dengan sikap menyalahkan pihak Kerajaan dengan suara lantang di luar sana.

Dewan Muslimat PAS Malaysia menyarankan semua Muslimat PAS
supaya lebih berketerampilan, lebih inklusif dan mesra masyarakat. Menerusi
Lajnah Perpaduan Nasional dengan kerjasama Lajnah Penerangan dan Media
Baharu, Dewan Himpunan Pendukung PAS dan Lajnah Hubungan NGO, kita
mampu memecahkan tembok dengan golongan bukan Melayu dan non-
Muslim dengan mempelajari budaya dan bahasa mereka dan menjalinkan
persahabatan yang berpanjangan. Tanamkan niat yang ikhlas untuk
menyantuni sahabat yang kembali kepada fitrah sebagai jambatan kepada

masyarakat luar untuk lebih mengenali Islam.

Hubungan dua hala dengan NGO-NGO di luar perlu digiatkan agar
menjadi ejen perpaduan ummah. Dengan gabungan ini, kita dapat bekerjasama
mewujudkan suara semak imbang kepada dasar-dasar Kerajaan dan ianya
dilaksana sesuai dengan keperluan pembangunan Negara tanpa mengabaikan
pembinaan jati diri bangsa dan meneguhkan pegangan agama. Kalau tidak

dipecahkan ruyung, manakan dapat sagunya.
PERUBAHAN LANDSKAP EKONOMI DUNIA PASCA WABAK COVID-19

Negara yang kita cintai ini terus berhadapan dengan pelbagai kemelut politik,
sosial dan ekonomi pasca pandemik Covid-19 di samping kita menyedari kesan
dunia yang terdedah dengan peperangan kuasa besar. Akan berlaku unjuran
krisis bekalan makanan di peringkat global.

17



Kenaikan kadar inflasi dan harga barang keperluan asas dialami hampir di
seluruh dunia turut dirasai oleh rakyat Malaysia. Sudah tentu kaum wanita
berhadapan dengan tekanan akibat krisis ini dalam mengurus rumah tangga,

perancangan kerjaya dan ekonomi keluarga.

Pentingnya kesedaran kepenggunaan dalam kalangan kaum wanita
dengan menyedari nikmat yang dianugerahkan Allah i&;%-22. sebagai ujian sama
ada kita mahu menjadi hamba-Nya yang bersyukur atau kufur nikmat. Firman

Allah J&5%e:

&e 4 ~

‘Dan (ingatlah) ketika Tuhan kamu memberitahu: “Demi sesungguhnya!
Jika kamu bersyukur nescaya Aku akan tambahi nikmat-Ku kepada
kamu, dan demi sesungguhnyaq, jika kamu kufur ingkar sesungguhnya

azab-Ku amatlah keras.”
[Q:S. Ibrahim: 7]

Marilah kita mensyukuri nikmat yang ada ini. Negara kita subur dengan
produk pertanian dan boleh dikomersialkan. Lajnah Pekerja dan Pengguna dan
Lajnah Asas Tani dan Alam Sekitar, boleh bersinergi dengan Lajnah Ekonomi

untuk turut serta membangunkan ekonomi golongan wanita.

Menerusi Pelan Tindakan Strategik yang dirangka, setiap Lajnah ini dapat
memimpin kaum Wanita menerusi penerokaan bidang pertanian secara
komersial dan keberdayaan kaum wanita menggunakan kuasa sebagai
pengguna menjana ekonomi keluarga dan kejiranan di samping menyalurkan
peluang-peluang manfaat yang disediakan oleh pihak Kementerian yang

terlibat.

Sudah sampai masanya kita menyusun perbelanjaan ekonomi dan

A\ L8l

kepenggunaan dengan mengikut petunjuk al-Quran. Allah J&%s2 berfirman:

‘Dan berikanlah kepada kerabatmu, dan orang miskin serta orang musafir
akan haknya masing-masing; dan janganlah engkau membelanjakan
hartamu dengan boros yang melampau. Sesungguhnya orang-orang yang
boros itu adalah saudara-saudara Syaitan, sedang Syaitan itu pula adalah

makhluk yang sangat kufur kepada Tuhannya.”
[Q:S. al-Isra’: 26-27]

Usaha ini perlu disertakan dengan pendidikan kepenggunaan dan
pengurusan ekonomi rumah tangga yang progresif bersama pakar-pakar
ekonomi rumah tangga. Saya melihat kaum wanita hari ini sudah memiliki
golongan pakar yang berkesedaran untuk turut membantu berganding bahu
menangani krisis yang menjadi ujian kepada umat Islam agar bertindak dengan

jalan yang terbaik dan profesional.
PEMBERDAYAAN WANITA MUDA DAN WANITA PROFESIONAL

PRU-15 kali ini akan menyaksikan kuasa pengundi muda mencorakkan
kepimpinan dan hala tuju pemerintahan Negara. Perubahan landskap ini
memberi cabaran kepada Muslimat Muda untuk bersifat lebih proaktif dalam
tindakan mensasarkan kluster pengundi muda dalam setiap program. Serangan
pemikiran yang menyebabkan kecelaruan perlu ditangani dengan perancangan
strategik gabungan sayap Muslimat Muda PAS iaitu Amerah, Briged Muslimat,
dan Nusaibah.

Harapan kami, kepimpinan Dewan Muslimat PAS, agar anak-anak muda
sekalian memiliki jati diri dengan tiga sifat teras Ashabul Kahfi iaitu [1] Beriman,

[2] Sentiasa mendapat petunjuk dan [3] Teguh pendirian. Firman Allah JG%s:2:

“‘Kami ceritakan kepadamu (wahai Muhammad) perihal mereka dengan
benar; sesungguhnya mereka itu orang-orang muda yang beriman
kepada Tuhan mereka, dan kami tambahi mereka dengan hidayah
petunjuk. Dan Kami kuatkan hati mereka (dengan kesabaran dan
keberanian), semasa mereka bangun (menegaskan tauhid) lalu berkata:
“Tuhan kami ialah Tuhan yang mencipta dan mentadbirkan langit dan
bumi; kami tidak sekali-kali akan menyembah Tuhan yang lain daripada-
Nya; jika kami menyembah yang Ilainnya bermakna kami

memperkatakan dan mengakui sesuatu yang jauh dari kebenaran.”
[Q:S. al-Kahf: 13-14]

Muslimat Muda mampu merangka dengan jelas hala tuju dan Pelan

Tindakan seiring bersama Muslimat Veteran. Moga ianya menutup ruang

kelemahan dalam perjuangan Muslimat PAS bahkan menandai langkah

progresif untuk membangunkan tenaga muda sebagai pelapis perjuangan serta

dapat mensasarkan pengundi muda pada PRU-15 ini.

Kita juga memerlukan keterampilan Muslimat Profesional yang semakin
ramai menikmati pendidikan di peringkat tinggi dengan kepakaran bidang
masing-masing. Hasil sumbang saran dan penasihatan golongan Profesional
sangat membantu Dewan Muslimat PAS memahami pelbagai isu yang berlaku
dalam Negara. Kita perlu mengemukakan solusi yang praktikal, didiskusikan di
seminar-seminar berteraskan penyelidikan dan pemikiran Islam dan terhasilnya
proposal ilmiah dan objektif untuk diangkat ke meja-meja perbincangan dalam

Dewan Muslimat PAS Malaysia, NGO, Kementerian dan Parlimen.

MUSLIMAT PAS DI PERSADA ANTARABANGSA

Agenda Penyatuan Ummah tidak terhad hanya dalam Negara. Setiap
perkembangan yang berlaku di seluruh dunia pasti akan memberi impak
kepada Negara kita. Menerusi Lajnah Antarabangsa, kita telah menganjurkan
siri-siri Himpunan Wanita Islam Antarabangsa dalam bentuk forum, seminar dan
pembukuan idea wanita dari 21 buah universiti seluruh dunia. Kita telah dapat
menghimpunkan Pimpinan Wanita dan NGO Wanita Islam di peringkat
Nasional dan Antarabangsa. Himpunan sebegini memberi peluang kepada
Muslimat PAS terlibat sama dalam dialog berkaitan isu Wanita Islam sedunia,
menjalankan kerja advokasi hak dan tanggungjawab wanita, keluarga dan

kanak-kanak serta meraikan tokoh-tokoh Wanita Antarabangsa.

Usaha-usaha sebegini mesti diteruskan supaya Muslimat PAS terlibat
sebagai anggota Sekretariat NGO Wanita Islam dalam memahami
perkembangan yang berlaku di Negara Islam khususnya di Palestin dan negara
yang mendapat gangguan oleh kuasa besar dunia. Golongan wanita dan kanak-
kanak merupakan golongan yang paling ramai menerima kesan disebabkan
peperangan, keganasan dan kekacauan akibat politik yang tidak stabil.

Adalah menjadi tanggungjawab kita menzahirkan keprihatinan kepada mereka
dengan menyalurkan bantuan kebajikan, pendidikan, kewangan, perubatan,

dan sebagainya.

Dewan Muslimat PAS tidak bersendirian dalam usaha ini. Usaha
kerjasama dengan PASRelief dan NGO Wanita yang terlibat secara langsung
dengan jalinan antarabangsa mampu melibatkan lebih ramai lagi Muslimat PAS
khusus golongan muda bagi mendedahkan mereka dengan Kepimpinan
Wanita Antarabangsa serta bentuk perjuangan yang dilakukan sehingga terbina
satu kefahaman yang mendalam bahawa tuntutan perjuangan Penyatuan

Ummah bukan sekadar berskala Nasional.

PERSIAPAN KEMENANGAN DALAM PRU-15

Gendang Pilihan Raya yang sentiasa ditabuh memerlukan kesiap siagaan jentera
Pilihan Raya Muslimat di semua peringkat. Dewan Muslimat PAS dengan penuh
tawakal kepada Allah (&%, terus mendukung Kepimpinan PAS dalam
menyusun persiapan PRU yang bakal menjelang. Penawaran PAS untuk terus
menjadi kerajaan bersama rakan politik menerusi Wawasan Induk Negara
Sejahtera (WINS) akan disemarakkan lagi agar sampai ke jiwa setiap para
pengundi dan meyakinkan mereka. Kita hendaklah menggiatkan lagi usaha-
usaha mengarusperdanakan program Dewan Muslimat PAS dan menzahirkan
kerelevanan Muslimat PAS dengan keperluan masyarakat pelbagai kaum
dengan menambah bilangan Muslimat menjadi calon dalam PRU-15. Dewan
Muslimat PAS sudah mempersiapkan figura ‘AKIFl sebagai Calon PRU yang
berkeyakinan dan meyakinkan bahawa PAS mampu menjadi rakan utama

dalam fasa pemerintahan pasca PRU-15.

Saya juga sedia meletakkan keyakinan kepada jentera Muslimat menerusi
Lajnah Politik dan Pilihan Raya bersama Lajnah Penerangan dan Media Baharu
dan Jabatan IT di semua peringkat Dewan Muslimat PAS untuk menggembleng
seluruh tenaga Muslimat supaya bersiap siaga menyusun strategi dan

merapatkan saf. Firman Allah J&5s2:

‘Dan sediakanlah untuk menentang mereka (musuh yang menceroboh)
segala jenis kekuatan yang dapat kamu sediakan dan dari pasukan-
pasukan berkuda yang lengkap sedia, untuk menggerunkan dengan
persediaan itu musuh Allah dan musuh kamu serta musuh-musuh yang
lain dari mereka yang kamu tidak mengetahuinya; sedang Allah
mengetahuinya. Dan apa sahaja yang kamu belanjakan pada jalan Allah
akan disempurnakan balasannya kepada kamu, dan kamu tidak akan
dianiaya.”

[Q:S. al-Anfal: 601

Akhirnya, saya menyeru kepada seluruh umat Islam di Malaysia, agar kita
kembali merapatkan saf sepertimana kita merapatkan saf selepas berlalunya
SOP penjarakan fizikal. Marilah kita bersatu hati sebagaimana bersatunya kita
menghadap kiblat yang sama. Ayuh kita jadikan Malaysia sebagai tapak
pencetus peradaban Islam global, demi menaungi keselamatan ummah dan

menegakkan keadilan sejagat.

Yakinlah, sekiranya umat Islam bersatu, gelombang perubahan besar-
besaran akan mencorakkan keharmonian dengan menawarkan Islam sebagai
jalan penyelesaian. Pada ketika ini, yakinlah rahmat Allah i&;%-2 akan turun dan

rezeki melimpah ruah dari punca yang tidak disangka-sangka. Firman Allah

‘Adapun orang-orang yang beriman kepada Allah dan berpegang teguh
kepada (agama)-Nya nescaya Allah akan memasukkan mereka ke dalam
rahmat yang besar dari-Nya (syurga) dan limpahan kurnia-Nya. Dan

menunjuki mereka kepada jalan yang lurus (untuk sampai) kepada-Nya.”
[Q:S. an-Nisa’: 175]

Tanamkan azam dan tekad bahawa perjuangan dan pengorbanan ini sentiasa

disaksikan Allah J&5Es2:

‘Dan mengapa pula kami tidak berserah diri kepada Allah padahal la
telah menunjukkan jalan untuk tiap-tiap seorang dari kami
menjalaninya? Dan demi sesungguhnya, kami akan bersabar terhadap
segala perbuatan kamu menyakiti kami. Dan dengan yang demikian,
maka kepada Allah jualah hendaknya berserah diri orang-orang yang
mahu berserah.”

[Q:S. Ibrahim:12]
Takutilah amaran daripada-Nya sekiranya kita masih dengan keegoan

hanya mementingkan kepentingan diri masing-masing dan masih mahu

tenggelam dengan kemelut perpecahan, ingatlah firman Allah 1&5-2 ini:

‘Jika Tuhanmu menghendaki, tentu Dia menjadikan manusia umat yang
satu, tetapi mereka sentiasa berselisih pendapat. Kecuali orang-orang
yang diberi rahmat oleh Tuhanmu. Dan untuk itulah Allah menciptakan
mereka. Kalimat Tuhanmu (keputusan-Nya) telah ditetapkan,
‘Sesungguhnya Aku akan memenuhi neraka Jahanam dengan jin dan

manusia (yang derhaka) semuanya.”
[Q:S. Hud: 118-119]

Sekiranya kita masih berpeluk tubuh dalam zon hidup selesa, awasilah

ancaman ALLAH sebagaimana firman-Nya:

‘Jika kamu tidak pergi beramai-ramai (untuk berperang pada jalan Allah
- membela agama-Nya), Allah akan menyeksa kamu dengan azab seksa
yang tidak terperi sakitnya dan Dia akan menggantikan kamu dengan
kaum yang lain, dan kamu tidak akan dapat mendatangkan bahaya
sedikitpun kepada-Nya. Dan (ingatlah) Allah Maha Kuasa atas tiap-tiap

sesuatu.”
[Q:S. al-Taubah: 39]

Ayat ini mengingatkan kita umat Islam tidak hanya berpada menjadi Muslim
tetapi mestilah berjuang menjadikan Islam sebagai agama yang berdaulat dan

memerintah.

Takbirl! S8 24 244

